
ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐱᖁᔨᕗᖔᕈᑎᒥᑦ ᓴᖅᑮᓪᓗᑎᑦ ᒐᕙᒪᒃᑯᑦ ᐱᔮᖅᑯᑕᐅᔪᒥ 
ᐊᑑᑎᖃᖏᑦᑐᒃᑯᑦ ᐊᔪᓕᖅᑎᔅᓯᓂᖅ. 

ᐱᕙᓪᓕᐊᔪᓂᑦ:  ᐅᑐᐱᕆ 15, 2021 - ᐃᖃᓗᐃᑦ, ᓄᓇᕗᑦ:  ᑎᑎᖅᑲᑦ ᐱᓯᒪᔭᐅᔪᑦ ᓯᑎᐱᕆ 24ᒥ ᓄᓇᕘᒥ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ (NEU) ᐱᒋᐊᖅᑎᑦᑎᓪᓗᑎ ᖃᐅᔨᒃᑲᐃᓂᒃᑯᑦ ᐃᖅᑲᖅᑐᐃᕕᓕᕆᔨᒃᑯᓐᓂ ᑭᒡᒐᖅᑐᐃᔩᑦ 
ᑲᔪᓯᑎᑦᑎᓐᓂᖏᓐᓂᑦ ᓯᓚᐃᕐᕆᔭᐃᓂᒃᑯᑦ ᐋᔩᖃᑎᖃᒐᓱᐊᕐᓂᒃᒧᑦ ᐅᓐᓂᓘᑎᒥᑦ ᓴᖅᑭᑕᐅᓪᓗᓂ ᓄᓇᕗᒻᒥ ᒐᕙᒪᒃᑯᑦ ᐱᔮᕆᓗᑎᑦ 
ᐊᑑᑎᖃᖏᑦᑐᒃᑯᑦ ᐊᔪᓕᖅᑎᒃᓯᓇᓱᐊᕐᓂᖏᓐᓂᑦ ᑕᐃᒫᓪᓗ ᐋᔩᖃᑎᖃᔪᒪᓪᓗᑎᑦ. 

ᑕᒫᓂ ᓯᓚᐃᕐᕆᔭᐃᓂᒃᑯᑦ ᐋᔩᖃᑎᖃᒐᓱᓐᓂᒥᓂᖏᑦ ᐅᓐᓂᕐᓘᑎ ᐱᒋᐊᖅᑎᑕᐅᓚᐅᖅᑐᖅ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ 
2019ᒥ ᑭᖑᓂᐊᒍᑦ ᓄᓇᕗᒻᒥ ᒐᕙᒪᖓᑦ ᖁᔭᓈᖅᓯᓚᐅᕐᓯᒪᖕᒪᑕ 17ᒥᓕᐊᓐᓂᒃ ᐃᓚᖓᖅᓯᒪᔪᓂᑦ ᐊᖏᖃᑎᒌᕈᑎᐅᓯᒪᔪᒥᑦ  ᓯᕗᓪᓕᕐᒥᑦ 
33ᒥᓕᐊᓐᓂᒃ ᐅᑭᐅᖅᑕᖅᑐᒥᑕᐅᓂᖏᓐᓄᑦ ᐃᑲᔫᓯᐊᒃᓴᑦ ᓄᓇᕗᒻᒥᐅᓄᑦ (NNA) ᐊᖏᖃᑎᒌᕈᑕᐅᓪᓗᓂ.  ᑕᒪᓐᓇ ᐊᐳᖅᑕᕈᑕᐅᓪᓗᓂ 
ᑲᔪᓯᒍᓐᓇᐃᓕᓪᓗᓂᓗ.  ᒫᓐᓇᓗ ᑐᑭᓯᑎᑕᐅᓯᒪᓕᖅᑐᑎ 2019ᒥᑦ ᐃᖅᑲᖅᑐᐃᕕᒻᒥ ᐅᖃᐅᓯᐅᑎᓪᓗᒍ ᑕᖅᑭᐅᓚᐅᖅᑐᒥ ᒐᕙᒪᒃᑯᓐᓃᖔᖅᑐᒥ 
ᑭᐅᔾᔪᑎᓂ ᓇᓗᓇᐃᖅᓯᔪᑦ ᖃᐅᔨᒃᑲᐃᑦᑕᐃᓕᓯᒪᔪᒥᓂᐅᓂᖏᓐᓂᑦ ᐃᓚᖓᖅᓯᒪᔪᖃᕆᐊᖓ 17ᒥᓕᐊᓐᓂᒃ, ᑕᒻᒪᖅᑐᒥᓂᐅᓂᕋᖅᓱᑎᑦ 
ᓈᓴᐃᓯᕆᓂᒃᑯᑦ, ᑕᐃᒫᓪᓗ ᑐᓴᖅᑎᔅᓯᑕᐃᓕᓪᓗᑎᑦ ᑭᒡᒐᖅᑐᐃᔨᓂᑦ ᓯᑕᒪᓂᑦ ᑕᖅᑭᓄᑦ, ᑲᑎᓛᑐᐃᓐᓇᓂᐊᓕᖅᑎᓪᓗᒋᑦ ᑭᓯᐊᓂ 
ᓂᓪᓕᐅᑎᒋᓪᓗᓂᐅᒃ ᐃᓚᖓᐃᓯᒪᓂᖏᓐᓂᑦ ᑕᐃᒫᑎᒋ ᐊᒻᒪᓗ ᖃᓄᖅᑑᒍᒪᓂᕋᖅᓱᑎᑦ. 

“ᖃᐅᔨᒪᔭᐅᒋᐊᖃᓕᖅᑐᑦ ᓄᓇᕗᒻᒥ ᒐᕙᒪᖓᑦ ᓯᓚᐃᕐᕆᔭᐃᓕᓂᐅᒋᐊᖏᓐᓂᑦ”, ᐅᖃᖅᑐᓂ ᐱᐅᓪ (ᐅᐃᓕᐊᒻ) ᕙᓄᓪ, ᐊᖓᔪᖅᑳᖑᓚᐅᕐᑐᖅ 
ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ, “ᐊᑑᑎᖃᒍᓐᓃᖅᑎᔅᓯᓇᓱᐊᖅᑐᑎᑦ ᐊᔪᓕᖅᑎᔅᓯᓇᓱᐊᓚᐅᖅᑐᑦ ᐅᖃᖅᑕᐃᓕᓪᓗᑎᑦ 
ᖃᐅᔨᒪᔭᖕᒥᓂᑦ ᑭᓯᐊᓂ ᐋᔩᖃᑎᒌᒃᑲᓂᓂᐊᓕᖅᑎᓪᓗᑎᑦ ᐅᖃᐅᓯᖃᓕᑕᐃᓐᓇᖅᓱᑎᑦ ᑕᒪᔅᓱᒪᖓᑦ, ‘ᖃᐅᔨᒃᑲᐃᑦᓴᐅᑎᒋᓯᒪᔪᑦ’ ᐅᖃᖅᑐᑎᑦ 
ᓇᓗᓇᐃᖅᓯᓂᒃᑯᑦ ᑭᐅᔾᔪᑎᐊᓂ ᑕᐃᔅᓱᒧᖓ 2019ᒥ ᐱᒋᐊᖅᑎᑕᐅᓚᐅᖅᑐᒧ ᐃᖃᓗᖕᓂ”. 

ᑕᐃᒃᑯᐊ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᑐᓴᖅᑎᑕᐅᓪᓗᑎᑦ ᑕᒻᒪᖅᓯᒪᔫᑉ ᒥᔅᓵᓄᑦ ᐅᑐᐱᕆ 24ᖑᓚᐅᖅᑐᒥ, ᓯᑕᒪᑦ ᐅᓪᓗᐃᑦ 
ᓯᕗᓂᐊᒍᑦ ᐋᔩᖃᑎᒌᓂᐊᖅᑎᓪᓗᑕ, ᑎᑎᕋᖅᓯᒪᔪᓂᑦ ᑕᑯᓪᓗᑎ ᑭᒡᒐᖅᑐᐃᔩᑦ ᐱᖁᔨᕗᖔᕈᒻᒥᑦ ᓴᖅᑮᓪᓗᑎᑦ ᑐᑭᓯᓕᑕᐃᓐᓇᓚᐅᖅᐳᑦ 
ᓄᓇᕗᒻᒥ ᒐᕙᒪᖓᑦ ᖃᐅᔨᒪᑐᐃᓐᓇᖅᑐᒥᓂᐅᒋᐊᖏᓐᓂᑦ ᔫᓂ 2019ᒥ ᖃᐅᔨᔭᐅᓚᐅᖅᑐᒥᓂᕐᒥᑦ, ᑭᓯᐊᓂ ᐅᖃᖅᑕᐃᓕᓯᒪᔪᓂᐅᓪᓗᑎ 
ᑕᒪᑦᓱᒪᙵᑦ.  ᑖᒃᑯᐊ ᓱᓕ ᐋᔩᖃᑎᒌᒃᑲᓐᓂᕈᒪᓪᓗᑎᑦ ᑕᒪᓐᓇ ᐊᖏᖃᑎᒌᕈᑎᒃᓴ ᐃᓱᓕᑦᓯᐊᖁᓪᓗᒍ, ᒫᓐᓇ ᓄᓇᕗᒻᒥ ᒐᕙᒪᒃᑯᖏᑦ 
ᐅᖃᐅᓯᖃᑕᐃᓐᓇᕐᓂᖓᑕ ᐃᓚᖓᖅᓯᓯᒪᔪᒥᓂᐅᒋᐊᖏᓐᓂᑦ 17ᒥᓕᐊᓐᓂᒃ ᐊᖏᖃᑎᒌᕈᑎᐅᓚᐅᖅᑑᒥᑦ ᑕᒪᓐᓇᓗ ᐃᓚᖓᖅᓯᓯᒪᓂᖓ 
ᑲᔪᓯᒍᓐᓇᐃᓕᑎᔅᓯᓚᐅᕐᐳᖅ. 

ᓇᓗᓇᐃᕈᑎᒃᓴᖅ ᐊᑐᐃᓐᓇᕈᖅᑎᑕᐅᔪᖅ ᒍᕌᑦ ᒪᒃᓚᐃᑯᓪᒧᑦ, ᑐᓪᓕᐊ ᒥᓂᔅᑕᐅᑉ ᐊᐅᓚᓂᕆᔭᖏᓐᓂᑦ, ᐃᖅᑲᓇᐃᔭᖅᑐᓕᕆᔨᒃᑯᑦ, 
ᐅᖃᓚᐅᖅᑐᖅ ᓄᓇᕗᒻᒥ ᒐᕙᒪᖓᑦ ᖃᐅᔨᔪᒥᓂᐅᒋᐊᖏᓐᓂᑦ ᐃᓚᖓᖅᓯᒪᔪᑦ  ᓈᓴᐅᓯᕆᓂᖏᑦ ᑕᒻᒪᖅᓯᒪᔪᓂᐅᒻᒪᑕ ᔫᓂ 2019ᒥ, 
ᐅᖃᕐᕕᐅᓪᓗᓂ ᓴᐳᓐᓂᐊᖅᑎᖓ ᒐᓚᓐ ᑕᐃᑦ “ᖃᐅᔨᒪᑎᒍᒪᓪᓗᒍ ᖃᓄᐃᖅᑐᖃᕆᐊᖓ ᐊᒻᒪᓗ ᖃᓄᖅᑑᒍᒪᓪᓗᑎ  
ᐅᖃᐅᔾᔪᒋᐊᖅᑕᐅᔪᒪᓗᑎᓪᓗ” ᑕᒪᔅᓱᒪᐅᑉ ᒥᔅᓵᓄᑦ.  ᐊᖑᑦ ᒪᒃᒪᐃᑯᓪ ᐊᐱᖅᓱᒐᐅᓪᓗᓂ ᐅᖃᓚᐅᖅᑐᖅ ᑕᒪᓐᓇᒎᖅ 
ᐅᖃᓕᒪᐅᑕᐅᖃᑦᑕᖅᓯᒪᔪᖅ ᐊᖓᔪᖅᑲᐅᑎᓄᑦ ᓄᓇᕗᒻᒥ ᒐᕙᒪᒃᑯᖏᓐᓂᑦ ᓯᑎᐱᕆ 25ᒥᓂ, ᑕᐃᓐᓇᓗ ᐃᓚᒋᔭᐅᓯᒪᓪᓗᓂ ᒥᓂᔅᑕ ᓰᓚ 
ᑯᓗᓛ ᐊᐱᖅᑯᑎᖃᕐᓂᖕᒪᓐ “ᐊᓯᐊᓄᑦ, ᖃᓄᕐᓕ ᑭᒡᒐᖅᑐᐃᔨᒃᑯᑦ ᖃᐅᔨᒃᑲᖅᑕᐅᓂᐅᓴᕙᑦ  ᑕᖕᒪᖅᓯᒪᔪᒥᓂᐅᓂᖓᓄᑦ ᓈᓴᐅᓯᕆᓂᕐᒥᑦ 
ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ ᐊᖏᖃᑎᒌᕈᑎᖓᑦ ᐱᓪᓗᒍ”? 

“ᓄᓇᕗᒻᒥ ᒐᕙᒪᖓᑦ ᖃᐅᔨᒃᑲᐃᑦᓴᐅᑎᒋᔪᓐᓇᓚᐅᕐᒥᔫᒐᓗᐊᑦ  ᑕᖕᒪᖅᓯᒪᔫᑉ ᒥᔅᓵᓄᑦ”, ᐅᖃᖅᑐᓂ ᐊᖓᔪᖅᑳᖑᕋᑖ ᔭᐃᓴᓐ ᕉᓵᓐ.  
“ᑕᐃᒪᐃᓚᐅᖏᑦᑐᑦ ᐱᓇᓱᐊᕐᓂᕐᒥᓄᑦ, ᖁᐊᖅᓴᖓᑎᔅᓯᓇᓱᐊᓗᑎᑦ ᐊᖏᖃᑎᖃᖅᑎᔅᓯᓇᓱᐊᑐᑦ ᓈᒻᒪᖏᓐᓃᖅᐹᒥᑦ ᐊᖏᖃᑎᒌᕈᑎᒥᑦ.  
ᑕᒪᓐᓇ ᓇᖑᓗᕐᓴᐃᓂᖅ ᐋᔩᖃᑎᒌᕈᑎᒃᓴᐅᔪᒥᒃ,  ᑲᔪᓯᒍᓐᓇᐃᓕᑎᔅᓯᓪᓗᑎᑦ ᑕᐃᒪᐃᒪᓐ ᐃᓚᒋᔭᐅᔪᑦ ᐊᑎᓕᐅᖅᓯᓯᒪᖏᓪᓚᑦ ᓄᑖᒥᑦ 
ᐊᖏᖃᑎᒌᕈᑎᐅᔪᒥᑦ.  ᐃᓕᓴᖅᓯᒋᐊᖃᓕᖅᑐᑦ ᒐᕙᒪᒃᑯ ᓄᓇᕗᒻᒥ ᐃᖅᑲᓇᐃᔭᖅᑎᖁᑎᖏᑦ, ᐃᓚᒋᔭᐅᔪᑦ ᑲᑐᔾᔨᖃᑎᒌᖏᓐᓄᑦ - 
ᓴᐳᒻᒥᓯᓚᐅᕐᓂᖏᓐᓂᑦ ᓄᕙᔾᔪᐊᖕᓇᖅ-19ᒥ” ᓄᓇᕗᒻᒦᑎᑦᓯᑕᐃᓕᓪᓗᑎᑦ. 

ᐊᕐᕌᒎᓗᐊᑦ ᐱᖓᓱᑦ ᓯᕗᓪᓕᖅ ᐊᖏᖃᑎᒌᕈᑎ ᐊᑎᓕᐅᖅᑕᐅᓯᒪᔪᖅ ᐃᓱᓕᔅᓯᒪᓕᖅᑐᖅ, ᕉᓵᓐ ᐊᐱᕆᕗᖅ, “ᖃᓄᖅ, ᐊᑯᓂᐊᓗ, ᓱᒻᒪ 
ᑕᒪᓐᓇ ᐅᖃᐅᓯᐅᓪᓗᐊᑕᖏᓚ?  ᓇᖑᓗᔅᓴᐃᓂᖅ ᑕᐃᒫᑎᒋᒃ ᓄᖃᓚᐅᖅᓯᒪᑎᓐᓇᒋᑦ ᐃᖅᑲᓇᐃᔭᖅᑎᖏᑦ ᐱᐅᖏᑑᑎᔅᓯᕗᖅ 
ᐃᖅᑲᓇᐃᔭᕐᕕᓂᒃ.  ᐋᔩᖃᑎᒌᒃᑲᓂᓪᓗᓯ.  ᑮᓇᐃᔭᐃᔭᑐᐃᓐᓇᖏᓪᓗᓯ ᓴᐳᔾᔨᓇᓱᐊᖅᓂᕐᒥ ᓯᓚᐃᕐᕆᔭᐃᓂᒃᑯᑦ ᐋᔩᖃᑎᖃᒐᓱᓐᓂᐅᔪᒥᑦ 
ᐊᒻᒪᓗ ᑲᒪᔅᓯᐊᖏᓐᓂᓯ ᐊᔪᐃᓐᓇᖃᔾᔮᖏᓐᓂᓯᓪᓗ  ᐊᖏᖃᑎᖃᖅᑎᔅᓯᓗᓯ ᓈᒻᒪᖏᓐᓂᖅᐹᓂᑦ ᑕᐃᒫᓪᓗ ᒥᑭᓪᓕᑎᑕᓂᐊᖏᑦᑐᒍᑦ”.   
ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐃᓚᒋᔭᐅᒻᒥᔪᑦ ᑭᒃᑯᑐᐃᓐᓇᓄᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᑦ ᑲᓇᑕᒥ (PSAC) ᐊᒻᒪᓗ 
ᕉᓵᓐ ᐃᑉᐱᒋᔭᖏᑦ ᐊᖏᖃᑎᒋᔭᐅᓪᓗᑎ ᑭᒡᒐᖅᑐᐃᔨᐅᖃᑎᖏᓐᓄᑦ. “ᐅᑎᕈᒪᕗᒍᑦ ᐋᔩᖃᑎᒌᓐᓂᕐᒧᑦ.  ᐃᓚᒋᔭᐅᔪᑦ ᑲᒪᒋᔭᐅᑦᓯᐊᕆᐊᖃᕐᒪᑕ 
ᐊᒻᒪᓗ ᑕᒪᖕᓇ ᖄᖏᐅᑎᓯᒪᓗᐊᓕᕐᒪᑦ”. ᐅᖃᖅᑐ ᓗᕋᐃᓐ ᕉᓱᐅ, ᑲᑐᔾᔨᖃᑎᒌᑦ ᐅᑭᐅᖅᑕᖅᑐᒥᐅᑉ ᐊᕕᑦᑐᖅᓯᒪᔪᑦ ᐃᓚᖏᓐᓄᑦ 
ᐊᖓᔪᖅᑳᖓᑕ ᑐᓪᓕᐊ.  “ᐅᖃᐅᑎᓗᒋᑦ ᐃᓚᒋᔭᐅᔪᑦ, ᐱᔨᑦᓯᕋᕐᓂᖏᑦ ᐊᑐᖅᑕᐅᓪᓚᕆᖕᒪᑕ ᐊᑐᐃᓐᓇᐅᑎᔅᓯᓂᖏᓪᓗ ᐱᒻᒪᕆᐅᓪᓗᑎᑦ 
ᓄᓇᓕᖕᓂᑦ ᓄᓇᕗᒻᒥ.  ᑲᑐᔾᔨᖃᑎᒌᑦᑐᑦ ᐃᑲᔪᖅᓱᐃᓐᓇᓚᖓᒻᒪᑕ ᐃᓕᔅᓯᓐᓂᑦ ᐊᒻᒪᓗ ᑕᐱᕆᓗᓯᐅᒃ”.   

ᓄᓇᕘᒥ ᐃᖅᑲᓇᐃᔭᑏᑦ ᑲᑐᔾᔨᖃᑎᒌᖏᑦ/ᑲᑐᔾᔨᔨᐅᖃᑎᖏᓪᓗ ᑲᓇᑕᒥ ᐃᓕᓴᕆᔭᐅᓯᒪᔪᑦ ᑭᒡᒐᖅᑐᐃᔨᐅᓂᖕᒥᓂᑦ ᐃᖅᑲᓇᐃᔭᖅᑎᓄᑦ 4000ᖑᓪᓗᑎᑦ 
ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ.  ᐋᔩᖃᑎᖃᓇᓱᐊᖅᑐᑦ ᓄᑖᒥᑦ ᐊᖏᖃᑎᒌᕈᖕᒥᑦ ᑕᐃᒪᖓᓂ ᔭᓐᓄᐊᕆ 2019ᖑᑎᓪᓗᒍ. 

ᐱᕙᓪᓕᐊᔪᓂᑦ ᑐᑭᓯᒋᐊᕐᕕᒃᓴ: ᔭᐃᒻᔅ ᑲᐃᓚ, ᐱᕙᓪᓕᐊᔪᓕᕆᔨ ᓄᓇᕘᒥ ᐃᖅᑲᓇᐃᔭᑏᑦ ᑲᑐᔾᔨᖃᑎᒌᖏᑦ.  ᐅᖄᓚᐅᑎᕋᓛᖓᑕ ᓈᓴᐅᑎᖓ: 
867-222-2436 ᑎᑎᕋᕐᕕᒋᓗᒍ ᖃᕆᑕᐅᔭᖅᑎᒍᑦ ᓇᒃᓯᐅᔾᔨᕕᐊ: james@neu.ca 

